
Правилник за формата, содржината и начинот на поднесување на месечниот извештај за исплатен доход-добивки 
од игри на среќа и за пресметаниот и платен данок по одбивка 

Врз основа на член 85 став (9) од Законот за данокот на личен доход („Службен весник на Република 
Македонија“ бр.241/18), министерот за финансии донесе 
 
 
 
 

ПРАВИЛНИК ЗА ФОРМАТА, СОДРЖИНАТА И НАЧИНОТ НА ПОДНЕСУВАЊЕ 
НА МЕСЕЧНИОТ ИЗВЕШТАЈ ЗА ИСПЛАТЕН ДОХОД-ДОБИВКИ ОД ИГРИ НА 

СРЕЌА И ЗА ПРЕСМЕТАНИОТ И ПЛАТЕН ДАНОК ПО ОДБИВКА 
 
 

Член 1 
Со овој правилник се пропишува формата, содржината и начинот на поднесување на месечниот 
извештај за исплатен доход-добивки од игри на среќа и за пресметаниот и платен данок по одбивка. 
 

Член 2 
Месечниот извештај за исплатен доход-добивки од игри на среќа и за пресметаниот и платен данок по 
одбивка се поднесува на образецот „ДЛД-МИ/ИС“, кој е даден во Прилог и е составен дел на овој 
правилник. 
 

Член 3 
Образецот „ДЛД-МИ/ИС“ се поднесува електронски (.xlsx формат) во криптирана форма преку фајл 
серверот на приредувачот на игри на среќа, со безбеден енкриптиран сообраќај кој се одвива преку VPN 
мрежата. 
 

Член 4 
Со денот на влегувањето во сила на овој правилник престанува да важи Правилникот за формата и 
содржината на месечниот извештај за исплатен доход-добивки од игри на среќа и за пресметаниот и 
платен данок по одбивка. („Службен весник на Република Македонија“ број 47/14). 
 

Член 5 
Овој правилник влегува во сила наредниот ден од денот на објавувањето во „Службен весник на 
Република Северна Македонија“. 
 
 
 
Бр. 20-2592/1 
11 март 2019 година                                                                                             Министер за финансии, 
Скопје                                                                                                                       д-р Драган Тевдовски, с.р 
 


